
UO„K 93/94 

 

BUXORO TARIXINI O„RGANAYOTGAN JAMIYATLAR 

(“Qadim Buxoro” ilmiy-tadqiqot markazi misolida) 

 

Boltayev A’zam Xomidovich,  

Buxoro davlat universiteti  

Arxeologiya va Buxoro tarixi kafedrasi dotsenti 

azam.boltaev.2015@mail.ru  

 

Annotatsiya. Ushbu maqolada Buxoro tarixini o‗rganayotgan ―Qadim Buxoro‖ ilmiy-tadqiqot 

markazi haqida so‗z boradi. Ushbu nodavlat notijorat tashkiloti sifatida 2016-yilda tashkil topgan bo‗lib, 

hozirgi kunga qadar Buxoroning yoshi, mudofaa devorlari, shaharning XX asr boshiga qadar suv ta‘minoti 

masalalarida jiddiy tadqiqot ishlarini olib bormoqda. Bu jamiyat Buxoro shahridagi Amir Olimxon 

madrasasida joylashgan bo‗lib, ko‗plab tashkilot va Buxoroni o‗rganayotgan jamiyatlar bilan hamkorlikda 

ish olib bormoqda. Jamiyatning Buxoro vohasi topografiyasi sohasida olib borgan tadqiqoti natijasi sifatida 

Buxoro vohasi va shahri maketining tayyorlanganini ko‗rishimiz mumkin. Tadqiqotda shu kabi masalalalar 

yuzasidan fikr yuritilgan va jamiyat faoliyati atroflicha yoritilgan. 

Kalit so‘zlar: Buxoro tarixi, madrasa, tadqiqot, jamiyat, nodavlat notijorat tashkilot, ―Qadim 

Buxoro‖, madaniy va ma‘naviy meros, qo‗lyozma, mudofaa devori, ―Afrosiyob‖, ―Alp er To‗nga‖, Devori 

Kampirak. 

 

ОБЩЕСТВА, ИЗУЧАЮЩИЕ ИСТОРИЮ БУХАРЫ  

(на примере научно-исследовательского центра “Древняя Бухара”) 

 

Аннотация. В этой статье рассказывается о научно-исследовательском центре ―Древняя 

Бухара‖ изучающем историю Бухары. Эта некоммерческая организация, основанная в 2016 году, по 

сей день проводит серьѐзную исследовательскую работу по вопросам возраста Бухары, 

оборонительных стен, водоснабжения города до начала XX века. Это общество базируется в 

медресе Амира Алимхана в Бухаре и работает в сотрудничестве со многими организациями и 

обществами, изучающими Бухару. Результатом исследований общества в области топографии 

Бухарского оазиса можно считать составление макета Бухарского оазиса и города. В исследовании 

рассматривались аналогичные вопросы, и подробно освещалась деятельность общества. 

Ключевые слова: история Бухары, медресе, исследования, общество, НПО, ―Древняя Бухара‖, 

культурное и духовное наследие, рукопись, оборонительная стена, ―Афросиаб‖, ―Альп ер Тунга‖, 

стена Кампирак. 

 

SOCIETIES STUDYING THE HISTORY OF BUKHARA  

(using the example of the scientific research center “Ancient Bukhara”) 

 

Abstract. This article tells about the scientific research center ―Ancient Bukhara‖ which studies the 

history of Bukhara. This non-profit organization, founded in 2016, is still conducting serious research on the 

age of Bukhara, defensive walls, and the city's water supply before the beginning of the 20th century. This 

society is based at the Emir Alimkhan Madrasah in Bukhara and works in collaboration with many 

organizations and societies studying Bukhara. The result of the society's research in the field of topography 

of the Bukhara oasis can be considered the creation of a layout of the Bukhara oasis and the city. The study 

examined similar issues and covered the activities of the society in detail. 

Keywords: history of Bukhara, madrasah, research, society, non-profit organization, ―Ancient 

Bukhara‖, cultural and spiritual heritage, manuscript, defensive wall, ―Afrosiab", ―Alp er Tunga‖, 

Campirak wall. 

 

Kirish. Yurtimizda fuqarolik jamiyati institutlari faoliyat yuritishi uchun normativ-huquqiy bazani 

muntazam ravishda takomillashtirib borish maqsadida qo‗shimcha chora-tadbirlar amalga tadbiq qilinib 

kelinmoqda. Shuningdek, ushbu jarayonda nodavlat notijorat tashkilotlarning huquq va manfaatlarini 

inobatga olish, tartiblarni soddalashtirish va nodavlat notijorat tashkilotlari uchun qulayliklar va yengilliklar 

yaratishga alohida e‘tibor qaratilmoqda. 

Buxoro viloyati statistik boshqarmasining 2019- yildagi ma‘lumotlariga ko‗ra, viloyatda 711 ta 

nodavlat notajorat tashkiloti ro‗yxatga olingan[1], Adliya boshqarmasining 2023- yildagi ma‘lumotiga ko‗ra, 

Buxoro viloyatida 577 ta nohukumat tashkilotlari ro‗yxatga olingan hamda faoliyat yuritib kelmoqda[2]. Bu 

tashkilotlarning 20 dan ortig‗i o‗lka tarixi, moddiy madaniyat yodgorliklarini o‗rganish va uni asrash 

sohasida ish olib bormoqda. Bular ichida ―Qadim Buxoro‖ madaniy va ma‘naviy merosni o‗rganish ilmiy-

tadqiqot markazi 2016- yildan beri faoliyati olib borayogan bo‗lib, bu markaz asosan Buxoro tarixini 

o‗rganish, uning yoshini 2500 yildan uch ming yilga olib chiqish ustida ish olib bormoqda. Bu markazning 

―Qadim Buxoroning kichik xalqasi‖ nomli tarixiy madaniy merosni qayta tiklash to‗g‗risidagi loyihasi 2019- 

yilda O‗zbekiston Respublikasi Oliy Majlisi huzuridagi jamoat fondining ―OAVlarda millatlararo 

bag‗rikenglik va do‗stlikni, tinchlik va barqarorlikni keng targ‗ib etish‖ mavzusidagi 4-grant tanlovi yakuni 

natijalariga ko‗ra Parlament komissiyasi tomonidan g‗olib deb topilgan va bu loyihaga 30 million miqdorida 

mablag‗ ajratilgan. 

Asosiy qism. ―Qadim Buxoro‖ madaniy va ma‘naviy merosni o‗rganish ilmiy-tadqiqot markazi 

faoliyatining asosiy maqsadi: mamlakatimiz madaniy va ma‘naviy merosni o‗rganish, bu borada ilmiy 

tadqiqotlar o‗tkazish, madaniy merosni saqlash, muhofaza qilish, qayta tiklashga ko‗maklashish, ma‘naviy 

va madaniy merosni targ‗ib qilishdan iborat. Мазкур жамиятга Комил Икрамов раҳбарлик қилиб 

келмоқда[3]. 

Markazning asosiy vazifalari: 

- Hududdagi moddiy madaniy meros obyektlarini qayta tiklash va ularni saqlashga yordamlashish; 

- Tarixiy qo‗lyozmalarga asoslanib yo‗qotib yuborilgan osori-atiqalarimizni asl holini maketlarda yoki 

sharoit bo‗lganda, o‗zining o‗rniga tiklashga ko‗maklashish; 

Shu maqsadda markaz tomonidan va Ismat Muhsinovning (Ismat Muhsinov uzoq yillar Buxoro 

viloyatida  restavrator bo‗lib ishlagan) tashabbusi hamda ko‗magi bilan Buxoroning qadimgi va o‗rta 

asrlarga tegishli mudofaa devorlari maketini tuzish ishlari boshlab yuborildi. Komil aka Ikramovning bergan 

ma‘lumotlari ko‗ra, bu jarayon bir necha yillar davomida olib borildi va markaz binosining o‗rtasida shu 

maket tayyorlandi[4]. Unda Buxoro atrofini o‗rab olgan birinchi devor, ya‘ni devori Kampirak va uning 

ichida o‗rta asrlarga oid 11 ta darvozadan iborat shahriston devori ask etgan. Ma‘lumot safatida shuni 

aytishim kerakki, XX asr 40 yillarida ham Buxoro shahri mudofaa devori bitta ikkita darvoza buzilganini 

hisobga olmaganda bus-butun turgan[5]. O‗tgan asrning 60 yillariga kelib mudofaa devorining to‗rtdan uch 

qismi vayron etilgan. Jamiyat tomonidan Buxoro mudofaa devorining maketi tuzilgan va darvozalar hamda 

binolarning joylari aniq ko‗rsatib o‗tilgan. 

- Madaniy meros ob‘yektlarini muhofaza qiluvchi tashkilotlar bilan qonunda belgilangan tartibda 

hamkorlik qilish va ularning faoliyatiga ko‗maklashish;  

-  Moddiy, nomoddiy, ma‘naviy va madaniy merosni o‗rganishda, izlab topishda tarixchi va 

arxeologlarga ko‗maklashish. 

Shu vazifadan kelib chiqib markaz YUNESKOning ―Nomoddiy madaniy merosni muhofaza qilish 

to‗g‗risida‖gi konvensiyaga va ―Butunjahon madaniy va tabiiy merosini muhofaza qilish‖ konvensiyalariga 

bo‗ysungan holda  Buxoroning yoshi masalasiga doir tadqiqotlar olib borilmoqda. Shuningdek, Buxoro 

viloyati madaniy meros boshqarmasi bilan hamkorlikda markaz faoliyat olib bormoqda.  

Markaz rahbari K.Ikramov tomonidan Buxoroning yoshi uch ming yildan kam emas degan nazariya 

ilgari surilmoqda. Shuningdek, o‗zining tatqiqotida Avesto ma‘lumotiga asoslanib, Turon haqida yoki 

davlatchiligimizga yetti ming yil[6: b.110-115.] degan nazariyalar ham mavjud. Agar jamiyat ilgari 

surayotgan fikrlar asbotlansa va amalga oshsa unda bosh qomusimizning muqaddima[7: b.3.] qismiga ham 

o‗zgartirish kiritishga to‗g‗ri keladi. Buxoro yoshi uch mingdan kam emas degan fikrlarni tarixchi olim 

Q.Rajabovning maqolalarida ham ko‗rish mumkin[8: b.207-211.]. 

Markaz rahbari K.Ikramov ko‗p tadqiqotlarida arxeolog Ye.Nekrasova bilan hamkorlikda faoliyat olib 

borayotganini kuzatish mumkin. Markaz tomonidan ―Afrosiyob‖ yoki ―Alp Yer To‗nga‖ning qabri 

qayerdaligi haqidagi tadqiqotlar, Imom Buxoriy yashagan joy bo‗yicha tadqiqotlar[9] va Buxoroning yer osti 

yo‗llari to‗g‗risidagi tadqiqotlari albatta arxeolog va tarixchi olimlar bilan hamkorlikda amalga oshirilmoqda. 

- Madaniy va ma‘naviy merosimizni asrash bo‗yicha qonunda belgilangan tartibda turli xil yig‗ilish va 

seminar, davra suhbatlari, konferensiyalar tashkil qilish;  

- Davlat hokimiyati va boshqaruv organlari, shuningdek, nodavlat notijorat tashkilotlar bilan qonunda 

belgilangan tartibda hamkorlikni yo‗lga qo‗yish; 

- O‗tkazilgan ilmiy tadqiqot materiallarini o‗rganish va ular asosida qiyosiy va boshqa tadqiqotlar 

o‗tkazish; 

Ilmiy tadqiqot markazi tomonidan o‗z oldiga qo‗ygan bu vazifalar ustida ishlar davom ettirilmoqda. 

Ya‘ni markaz 14 kishidan iborat bo‗lib, ular uch oyda bir marotaba yig‗ilib seminar, davra suhbatlari amalga 

oshiriladi. Olib borilayotgan ishlar muhokama qilinadi va kelgusidagi ishlar rejasi tuziladi. 

Ilmiy tadqiqot markazi O‗zbekiston Nodavlat notijorat tashkilotlari milliy assosiatsiyasi[10] Buxoro 

viloyati hududiy bo‗linmasi a‘zosi sifatida assosiatsiyaga a‘zo markazlar bilan ilmiy hamkorlikda faoliyat 

olib bormoqda. 

- O‗zbekiston xalqining milliy boyligi bo‗lgan foto, audio, video, yozma, arxeologik va madaniy 

ashyolarni saqlash, ta‘mirlash va ulardan har tomonlama foydalanishga ko‗maklashish; 

- O‗zbekiston va undan tashkaridagi xorijiy davlatlarning fondlarida saqlanayotgan tarixiy manbalarni 

o‗rganish, tahlil qilish asnosida olingan ilmiy natijalarni butun jahon miqyosida e‘tirof qilinishiga erishishga 

ko‗maklashish. Markaz tomonidan bu yo‗nalishda yaxshi ishlar amalga oshirilmoqda. Amir Olimxon 

madrasasining masjid qismida joylashgan markaz binosida o‗lkamizning tarixiga oid suratlar(asosan Buxoro 

tarixiga bag‗ishlangan), qo‗lyozma manbalar, audio va video lavhalar va tarixiy-etnografik ashyolar (kiyim-

kechaklar, sallalar, do‗ppilar), harbiy aslahalar va qurol mulyajlari, numizmatik ashyolar o‗rin olgan.  

Markaz rahbarining ma‘lumotiga ko‗ra, internet tarmoqlari orqali xorijay davlatlar kutubxonalaridan 

Buxoro tarixiga oid materiallar jamlangan va tadqiqot ishlarida ulardan samarali foydalanilmoqda[11].  

- Ilmiy-tadqiqot natijalaridan kelib chiqib, yosh olimlar hamda mutaxassislarning bilim va salohiyatini 

oshirish bo‗yicha yig‗ilishlar tashkil qilish, ularning ijodiy faoliyatini va ilmiy natijalarini nashr etish 

ishlariga yaqindan qo‗maklashish; 

- Tarixiy tajribani tadqiq qilishga yoshlarni jalb qilish orqali, kelajak avlodlarimizning ma‘naviy-

madaniy saviyasini oshirish. 

Markaz tarixchi olimlar bilan hamkorlikda tadqiqot ishlarini olib bormoqda. Tadqiqotchilar ilmiy 

tadqiqot ishlariga ko‗maklashmoqda va ularning ilmiy ishlari uchun materiallar taqdim etilmoqda. 

Shuningdek, markaz tadqiqot ishlarini turli to‗plamlarda, gazeta va jurnallarda hamda ijtimoiy tarmoqlar 

orqali e‘lon qilib boradi. Ta‘lim muassalari va oliy o‗quv yurtlari bilan hamkorlik ishlari ham yo‗lga 

qo‗yilgan bo‗lib, markaz binosida talabalarga sayyor darslar tashkil qilinmoqda, markaz rahbari K.Ikramov 

tomonidan Buxoro tarixiga oid yangi ma‘lumotlar talabalarga berib borilmoqda. Markaz tarixiy binoda 

joylashganligi uchun bu yodgorlik turistlar uchun ham xizmat qilmoqda. ―Qadim Buxoro‖ ilmiy-tadqiqot 

markazi 2016- yildan beri faoliyat yuritayotgan bo‗lsa, shu qisqa davr ichida Buxoro tarixining ko‗plab 

yo‗nalishlariga tadqiqot ishlarini amalgan oshirdi.  

Markazning katta ishlaridan biri qadimda Buxoro atrofini o‗rab turgan Devori Kanpirak va o‗rta 

asrlarda Buxoro shahrini o‗rab olgan, 11 darvozadan iborat mudofaa devorining maketini tayyorlaginidir. 

Markaz rahbarining ma‘lumotiga ko‗ra, bu g‗oyani ularga uzoq yillar arxitektura tashkilotida ishlagan Ismat 

Muxsinov taklif etgan va o‗zi ham bu ishga yordam berib kelgani va yetti yillik mashaqqatli mehnat 

natijasida Buxoro atrofini o‗ragan mudofaa devorining maketi tayyor qilinganini qayd qiladi[12]. Maketda 

ko‗plab tarixiy ob‘yektlarning o‗rni aniq ko‗rsatilgan bo‗lib, Buxoro shahridagi masjid, madrasalar, 

xovuzlarning joylashuvi haqida aniq ma‘lumot olish mumkin. 

Muhammad Narshaxiy ma‘lumotlariga asoslanib ilmiy markaz Devori Kampirak joylashuv o‗rnini 

o‗zining xaritasida aks ettirishga kirishdi va qadimgi sug‗d yoki Zarafshon vohasini o‗rab turgan devorning 

uzunligi 587 km.ni, balandligi 8-16 metrni tashkil qilishi va 16 ta darvozasi bo‗lganligini qayd qiladi[13]. 

Maket 1:1000 masshtabda yasalgan.  

 

 

 

 

 

 

 

 

 

 

 

 

 

 

 

1-rasm. Buxoro vohasi va shahrining maketi 

Xulosa qilib aytganda, ―Qadim Buxoro‖ madaniy va ma‘naviy merosni o‗rganish ilmiy-tadqiqot 

markazi tomonidan o‗lkamizdagi bir qator tarixiy yodgorliklar va inshootlar o‗rganilmoqda. Bu markazning 

tadqiqot doirasi keng bo‗lib, tarixiy o‗lkashunoslik muassasasi sifatidagi faoliyati alohida tahsinga sazovor. 

Chunki har kim ham bugungi kunda o‗lka tarixi bilan shug‗ullanmaydi va bu uchun vaqt sarflamaydi. 

Markazning bu ishlarni vatanparvarlikka, o‗z o‗lkasini savishga va kelajak avlodni tarixga qiziqishini 

uyg‗otishga undaydi, desak xato bo‗lmaydi. 

